
Stjóm Eyþings heíur fengið til umsagnar írá umhverfís- og samgöngunefnd Alþingis tillögu til 
þingsályktunar um áætlun um vemd og orkunýtingu landsvæða, 207. mál.

Eftirfarandi umsögn var samþykkt í stjóm Eyþings með 6 atkvæðum gegn einu:

Stjóm Eyþings telur allt of langt seilst með því að útiloka heilan landshluta frá nær öllum 
möguleikum til frekari nýtingar vatnsorku. Þetta er þeim mun alvarlegra þar sem Norðurland 
eystra er landshluti sem býr við alvarlegan raforkuskort og ótrygga miðlun raforku. Þessi staða 
hefur ítrekað verið staðfest að undanfömu. Fyrir liggja ýmis dæmi, þar á meðal á Akureyri, þar 
sem þessi staða hamlar atvinnuuppbyggingu og nýjum atvinnutækifæmm. Að auki veldur þetta 
starfandi fyrirtækjum stórfelldum vanda. Mörg þeirra hafa neyðst til að koma upp varaafli með 
díeselstöðvum, sem er í miklu ósamræmi við stefiiu stjómvalda í umhverfísmálum.

Eini virkjunarkosturinn á öllu Norðurlandi sem skilgreindur er í orkunýtingarflokk er veituleið 
Blönduvirkjunar.

Af þessum ástæðum telur stjóm Eyþings nauðsynlegt að skilgreina á ný virkjunarkosti í 
Jökulsánum í Skagafirði og í Skjálfandafljóti sem geti fallið í biðflokk. Sem dæmi má nefna 
virkjunarkosti í Skjálfandafljóti ofan við Aldeyjarfoss. Að mati stjómarinnar á að vera hægt að 
mæta sjónarmiðum bæði um vemdun og um nauðsynlega orkuöflun. Hagsmunir samfélaganna 
á Norðurlandi liggja ekki í því að einblínt sé á annað hvort sjónarmiðið.

Stjómin vekur athygli á því að Þistilfjörður er hluti af Norðausturlandi en ekki Austurlandi. 
Hafralónsá er að mati stjómar kostur sem kann að vera mikilvægur fyrir norðausturhom 
landsins sem í dag býr við mikið óöryggi í afhendingu raforku.

Jafnframt vísar stjóm Eyþings til áður sendrar athugasemdar, dags. 20. apríl 2016, við drög að 
rammaáætlun III, en þar segir: „Stjómin telur að álit allra faghópanna Qögurra hefði þurfí: að 
liggja til grundvallar þessum tillögum. Nauðsynlegt er að dýpri umræða sé tekin um orkuöflun 
og flutningskerfi og sett í samhengi við samfélagsleg áhrif.“

Einn stjómarmanna Eyþings, Sif Jóhannesdóttir, lagði fram sér umsögn um ofangreint þingmál 
og er hún eftirfarandi:

Sérálit.

Raforkuframleiðsla á Norðurlandi hefur verið meiri en nýting þar og hefur umfram framleiðsla 
verið nýtt í öðrum landshlutum. Áætlanir eru uppi um aukna framleiðslu raforku á stöðum sem 
þegar hafa verið virkjaðir og eru í nýtingarflokki. Einnig er nú horft til aukinnar framleiðslu 
raforku í minni virkjunum. Þannig er framleitt nægt raftnagn í landshlutanum til að tryggja 
nægilega orku fyrir atvinnulíf og uppbyggingu þess, þrátt fyrir að stórir kostir í 
vatnsaflsvirkjunum verði nú settir í vemdarflokk. Einnig er rétt að benda á að í tillögunni eru 
nokkrir virkjanakostir á Norðurlandi í biðflokki. Vandamál landshlutans hvað raforku varðar 
liggur hvorki í lítilli framleiðslu né takmörkuðum möguleikum til aukningar, vandinn liggur í 
ótryggri miðlun raforku innan hans. Mjög brýnt er að Landsnet, hlutaðeigandi sveitarfélög og 
landeigendur nái sátt um úrbætur á raforkuflutningskerfí á Norðurlandi til að bregðast við 
þessari stöðu. íbúar og sveitarfélög eiga ekki að láta stilla sér upp með þeim hætti að sjálfsögð 
rafmagnsnotkun til atvinnulífs útheimti umdeildar virkjanaframkvæmdir og breytingar á áður 
kynntri stefnu rammaáætlunar. Slík áform myndu enn fremur útheimta áralangan 
undirbúningstíma og fullkomna óvissu um hvort og hvaða sátt næðist um virkjunarkosti.

Virðingarfyllst, 
f.h. stjómar Eyþings

